
2025جولائی   19ايويننگ گو جری نيو ز بليٹن مو رخہ   

************************* 
 يوه آکا شوانی جموں ہے  طارق ابرار تے  نصرت چوہدری تيں خبر سُنو۔ 

********************* 
HEADLINES 

ا۔وزيراعظم نريندرمودی نے نوجوان روحانی اجلاس تے اس گابهارت ناں منشيات تيں پاک  
 بنان ماکردار بارے مضمون سانجهوکيوہے۔ 

۔ليفٹيننٹ گورنر منوج سنہانے کہيوہے جے سنده تاس آبی معاہده ناں معطل کرن گوخميازو  ٢
 پاکستان بهگتے گو۔ 

۔چيف سيکريٹری اتل ڈلونے کہيوہے جے معياری تعليم تے اسُتاداں گی جوابدہی گوجموں  ٣
 وکشميرگی تعليمی اصلاحات ماں کليدی رول ہے۔ 

۔ڈپٹی کمشنرجموں ناں شری ماتاويشنوديوی شرائن بورڈگاسی ای او گواضافی چارج  ۴
  دتوگيوہے۔

*********************** 
 PM ARTICLE 

وزيراعظم نريندرمودی نے اج ايک مضمون سانجو کيو۔ جس مانہہ دسيوگيو ہے کہ کس طرح   
نوجوان روحانی اجلاس بهارت نانہہ منشيات تيں پاک بنان غی طرف ايک اہم قدم ہے۔سماجی  

ذرائع ابلاغ ور، وزيراعظم نے کہيوکہ مرکزی وزيربرائے نوجوان امورتے کهيڈ من سکه  
منداويا نے اس مضمون بارے تفصيلاً دسيوکہ يوه سميت بهارت نانہہ نشہ تيں پاک بنان مانہہ  

نے وارانسی مانہہ ”نوجوان  Mansukh Mandaviya کس راه مددگارہے۔اسی دوران
توڑی   2047روحانی اجلاس“ غاافتتاحی اجلاس مانہہ خطاب کرتاواں زوردتوکہ بهارت نانہہ  

ايک ترقی يافتہ ملک بنان واسطے نوجواناں غونشہ تيں پاک ہونوبے حدضروری ہے۔ انہاں 
نے عوام تيں اپيل کی ہے کہ ملک غی ترقی مانہہ اولين ترجيح ديں تے نشہ مکتی بهارت مہم  

 Byteمانہہ شامل ويں۔ انہاں نے مزيداس طرح کہيو۔
*********************** 

LG IWT  
ؒ◌ليفٹيننٹ گورنرمنوج سنہا نے گزشتہ روزايک بارپهر کہيوکہ ”خون تے پانی ايک نال نی بہہ  
سکتا“ تے پاکستان غے نال دريائے سنده غاپانی غا معاہده نانہہ روکن غوفيصلو،مستقبل مانہہ  

 اس غی معيشت نانہہ متاثرکرے گو۔ انہاں نے ياه گل۔ 
Indus Water Treaty: Mirroring The Factor   نامی کتاب غی رسم اجرا غا موقع ور
کہی، جيہڑی سنت کمارشرما نے لکهی ہے۔ايل جی موصوف نے پہلگام حملہ مانہہ جان گوان  

آلاافراد نانہہ وی خراج  عقيدت  پيش کيو۔ انُہاں نے  پہلگام  مانہہ ہوا  دہشت گرد حملہ تے اس  
 Byteتيں بعد سنده پانی معاہده نانہہ روکياجان غوذکرکرتاں واں اس طرح کہيو۔

اسی دن سويرے ليفٹيننٹ گورنر نے جموں مانہہ منعقده صوبائی آريہ مہاسميلن تيں وی خطاب   
ويں   150ويں سالگره تے آريہ سماج غاقيام غی    200کيو۔جيہڑو مہارشی ديانند ا سرسوتی غی 

 سالگره غاموقع ورمنعقدکيوگيوتهو۔ 
****************** 

DIG BUDDHA AMARNATH 



بڈها امرناته ياترا غا پرامن تے محفوظ انعقادنانہہ يقينی بنان واسطے ايک اہم قدم چاتاں واں   
راجوری پونچه رينج،پوليس غا ڈپٹی جنرل تجيندرسنگه نے حفاظتی انتظامات غو تفصيلی  

جائزو ليو۔ اپنادوره غے دوران ڈی آئی جی سنگه نے سناتن دهرم سبهاغاصدرتے ياترا تيں  
وابستہ مختلف سماجی،مذہبی تے سول سوسائٹی غانمائنداں غے نال تفصيلاً گل بات کی۔ان  

ملاقاتاں گومقصدمقامی تنظيماں تے حفاظتی ايجنسياں غے بشکاربہترتال ميل پيداکرنوتهوتانجے  
 ياتراپُرامن تے بہترطريقہ تيں منعقدکی جاسکے۔ 

********************** 
JHAJJAR KOTLI ACCIDENT 

اج اودهم پورتيں جموں جان آلی اک مسافربس،جهجرکوٹلی غے نزديک حادثہ غی شکاربن   
افراد زخمی ہواہيں۔حادثہ تيں فوراً بعدپوليس تے ايمبوليس   12گئی۔ جس غانتيجہ مانہہ کم ازکم 

سميت ايمرجنسی ٹيم موقع ورپجی تے زخمياں نانہہ علاج واسطے گورنمنٹ ميڈيکل کالج  
جموں منتقل کردتوگيو۔ حکام غے مطابق کجه زخمياں غی حالت تشويشناک ہے۔حادثہ غی وجہ  

 تيزرفتاری بتائی جاری ہے۔پوليس نے اس سلسلہ مانہہ مقدمو درج کرليوہے۔ 
******************** 

RELIEF ROAD ACCIDENT 
جموں ضلع انتظاميہ نے ايک ہمدردتے فوری ردعمل غی پاليسی اپناتاں واں علاقائی آمدورفت  

آفيسرجموں،آمدورفت بارے ايس ايس پی جموں تے سی ايم اوجموں غاتعاون تيں جموں  
غے تحت سڑک حادثات غا متاثرين نانہہ فوری   2022کشميرسڑک حادثہ متاثره فنڈزقواعد

ہزار غی رقم جاں بحق افراد    60لکه  24امدادفراہم کی ہے۔گزشتہ ايک مہينہ غے دوران 
 غاوارثاں تے زخمی افراد غابينک کهاتاں مانہہ براه راست جمع کی گئی ہيں۔ 

******************** 
CS SED 

چيف سيکريٹری اٹل ڈولونے اساتذه غا کردار نانہہ بہت اہم قراردتو۔انُ غوکہنوتهو کہ اگراسُاتذه  
ذمہ دارياں نانہہ موثرطريقہ سنگ ادا نہ کريں تے کوئی وی اچهی عمارت يا نوی تکنيک   اپنی

لائی جائے تاں وی کوئی فائدو نی وے گو۔انہاں نے مزيدکہيوکہ طلباء نانہہ پڑهان مانہہ اساتذه  
غی لگن تے تخليقی صلاحيتاں غوکوئی نعم البدل نہيں۔چيف سيکريٹری نے ياه گل محکمہ  

اسکولی تعليم غاايک تفصيلی جائزه اجلاس غی صدارت کرتاواں کہی، جس مانہہ تعليمی نظام 
تے اصلاحات ور گل بات ہوئی۔انہاں نے سرکاری اسکولاں مانہہ تعليم غامعيارنانہہ بہتربنان  

ہزارکروڑ روپياں غوبجٹ ہے۔جس   11ورزوردتو تے کہيوکہ محکمہ غے قول تقريباً 
   غواثرتعليم غامعيارمانہہ وی نظرآنوچاہيئے۔

******************** 
 ٓ◌ADDITIONAL CHARGE 

جموں کشميرحکومت نے اج انتظامی مفادمانہہ ايک اہم فيصلوليتاں واں ڈپٹی کمشنر جموں   
سچن کمارويشيا ناں شری ماتاويشنوديوی شرائن بورڈ،کٹراغا چيف ايگزيکٹيو آفيسرغواضافی  

چارج سونپ دتو۔ ايک سرکاری حکمنامہ غے مطابق سچن کمارويشيا،موجوده سی ای او، انشل  
 Vaishno Devi گرگ گی عدم موجودگی مانہہ اپنی موجوده ذمہ دارياں غے نال نال

Shrine Board  غاسی ای او غی ذمے دار ی وی سنبهاليں گا۔  
توڑی لال بہادرشاسترنيشنل اکيڈمی   2025اگست   16جولائی تيں  21يوه انتظام انشل گرج غی 

  آف
 ايڈمنسٹريشن،ميسور مانہہ عارضی تقرری ورتعيناتی غے دوران کيوگيوہے۔ 



******************* 
BIKERS WELCOME 

ميروبهارت موٹرسائيکل مہم“غا عنوان تيں خواتين گی قيادت مانہہ موٹرسائيکل ريلی نانہہ اج  ” 
جموں گابليدان ستهمبه تيں کرگل واسطے روانہ کيوگيو۔ ياه مہم کرگل۔وجے ديوس غا موقع ور  
غا بہادرسپاہياں   2024تے آپريشن سندور۔  Vijay-1999 شروع کی گئی ہے۔ تاں جے آپريشن

 نانہہ خراج عقيدت پيش کی جاسکے۔ 
Shakti Udghosh Foundation  خواتين موٹرسائيکل سوار اس   26تيں تعلق رکهن آلی

مہم مانہہ شامل ہيں۔اودهم پورغا سبهاش ميدان مانہہ ان غوپرتپاک خيرمقدم کيوگيو۔جس تيں بعد  
کيندرا غا ضلع   Nehru Yuva چہنينی اسمبلی حلقہ گا ممبراسمبلی بلونت سنگه منکوٹيہ نے
افسر کوشل گپتاتے مقامی لوکاں غی موجودگی مانہہ موٹرسائيکل ريلی نانہہ اگے روانہ کيو۔  

 Byteذرائع ابلاغ سنگ گل کرتاں واں جناب منکوٹيہ نے اس طرح کہيو۔
 ۔ Byteتے ايک موٹرسائيکل سوار،ہنس راج نے اس طرح کہيو۔ 

******************* 
DL SUSPENED  

ڈرائيونگ   10سڑکاں ورحفاظت نانہہ بہتر بنان واسطے، موٹرگڈياں بارے محکمہ رام بن نے 
گڈياں نانہہ   28لائسنس معطل کردتاہيں تے مختلف ٹريفک قوانين گی خلاف ورزی اں ور 

ضبط کيوگيوہے۔ يہ کاروائی ضلع بهر مانہہ جاری سخت چيکنگ مہم گے دوران کی گئی جس  
گومقصد ٹريفک گی خلاف ورزياں نانہہ روکنوتے ڈرائيونگ مانہہ نظم وضبط نانہہ فروغ  

دينوہے۔ اسسٹنٹ علاقائی آمدورفت آفيسررام بن،کلديپ سنگه نے ضلع مانہہ چيکنگ مزيدسخت  
کردتی ہے تاں جے سڑکاں نانہہ محفوظ بنايوجاسکے۔انہاں نے کہيوکہ ٹريفک قوانين گی خلاف  

ره گی۔اس بارے مزيدگل کرتاں واں اے   ورزی کرن آلاں غے خلاف سخت کاروائی جاری
 Byteآرٹی او رام بن کلديپ سنگه نے اس طرح کہيو۔

******************** 
 BAL PURUSKAR 

واسطے  نامزدگی غی  2025بهارتی حکومت  نے  پردهان منتری   راشٹريہ  بال  پورسکار
سال غا بچاں نانہہ بہادری سماجی خدمت ماحوليات کهيل،فن  18تيں 5دعوت دتی ہے۔يوه اعزاز 

او ثقافت يا سائنس او ٹيکنالوجی گا شعباں  مانہہ نماياں کارکردگی ور دتو جے۔اگر تم کسی وی  
 ايسا بچہ نانہ جانيں تے فوراً اسُ نانہہ نامزد کريں اندراج واسطے

http://awards.gov.in تيں پہلاں جمع کرائيں تے   2025جولائی31ور جيں تے داخلو 
 ملک غا ہونہار بچاں نانہہ انُ غی قابليت غو صحيح مقام دوان مانہہ مہارو ساته ديں۔ 

********************* 
 
 


